
Shri Venugopala Ashtakam

శ్రీవేణుగోపాలాష్టకమ్ 

కలిత-కనక-చేలం ఖణ్డితాపత్ -కుచేలం
గలధృత-వనమాలం గర్వితారాతి-కాలమ్ ।

కలిమల-హరశీలం కాన్తి-ధూతేన్ద్రనీలం
వినమదవన-శీలం వేణుగోపాలమీడే ॥ ౧॥

వ్రజయువతి -విలోలం వన్దనానన్దలోలం 
కరధృత-గురుశైలం  కఞ్జగర్భాధిపాలమ్  ।

అభిమత-ఫలదాన-శ్రీజితామర్త్య -సాలం
వినమదవన-శీలం వేణుగోపాలమీడే ॥౨॥

ఘనతర-కరుణాశ్రీ -కల్పవల్యాలవాలం
కలశజలధి-కన్యా-మోదక-శ్రీకపోలమ్  ।

శ్వసిత-వినత-లోకానన్త-దుష్కర్మ-తూలం
వినమదవన-శీలం వేణుగోపాలమీడే ॥ ౩॥

శుభద-సుగుణ-జాలం సూరి-లోకానుకూలం
దితిజ-తతి-కరాలం దివ్య-దారాయితేలమ్ ।

మృదు మధురవచః శ్రీదూరిత  శ్రీరసాలం  (?)

వినమదవన-శీలం వేణుగోపాలమీడే ॥ ౪॥
మృగమద-తిలక-శ్రీమధుర  స్వీయఫాలం (?)

జగదుదయలయ-స్థిత్యాత్మకాత్మీయ -ఖేలమ్ ।
సకల-మునిజనాలీ-మానసాన్తర్మరాలం

వినమదవన-శీలం వేణుగోపాలమీడే ॥ ౫॥
అసుర-హరణ-ఖేలం కన్దుకోత్క్షేప  -లీలం

విలసిత శర కాలం విశ్వ-పూర్ణాన్తరాలమ్  ।
శుచిరుచిరయసశ్రి (?)ధిక్కృత-శ్రీ -మృణాలం

వినమదవన-శీలం వేణుగోపాలమీడే ॥౬॥

శ్రీవేణుగోపాలాష్టకమ్ 

స్వ-పరిచరణ-లబ్ధ -శ్రీ -ధరాశాధిపాలం
స్వమహిమ-లవలీలా-జాత-విధ్యణ్డగోలమ్  ।

గురుతర-భవదుఃఖానీక-వాఃపూరకూలం
వినమదవన-శీలం వేణుగోపాలమీడే ॥ ౭॥

చరణ-కమల-శోభా-పాతిత-శ్రీ -ప్రవాలం
సకల-సుకృతి-రక్షా-దక్ష-కారుణ్య-హేలమ్ ।

రుచి-విజిత-తమాలం రుక్మిణీ-పుణ్యమూలం
వినమదవన-శీలం వేణుగోపాలమీడే ॥౮॥

శ్రీవేణుగోపాల  కృపాలవాల
శ్రీరుక్మిణీ -లోల సువర్ణ -చేల ।

కృతిం మమ త్వం కృపయా గృహీత్వా
స్రజం  యథా మాం కురు దుఃఖదూరమ్ ॥౯॥

ఇతి శ్రీవేణుగోపాలాష్టకం   సమ్పూర్ణమ్  ।

